
Elisabet nalu lok bekwev nemadvahi bevidek ti ggovek
ya, lok mém Anutu vong angér Gabriel ya distrik
Galilea nyeg bop ti aré nebé Nasaret. Ya vu avéh avo
ti sen deggooin yi rak ggovek menedo vu mehoti are
nebé Yosep. Yi degwa vu Davit*. Gaveh avo aré nebé
Maria.




Lok anger ner vu yi be, "Maria, su
newam jak. Anutu ahé nivesa vu
hong. Om gwengo re! Rék nalum
dok, lob gweko nalum maluh ti. Lob
getahi ggev jak nabe Yesu.

Rek natu Mehobop los

bengo, lob denaner yi nabe

Anutu Kesuusen nalu. Log

Anutu rek gevong yi natu
meho-los-bengo dok nah yi degwa
Davit ben. Rek natu Yakop yi mewis
lo hir meho-los-bengo degwata.

Lob rek natu alaj megegin sir
degwata los degwata.”



Lok Maria lok tepek yah vu anger be,
“Ngaa sene rek anon jak nabe va, in
sengo nahéen nado gesa su rak
maluh ti ré?” Lok angér nér yah be,
“Anon Vabuung rek jak nok

hong, gAnutu Vavune
Kesuusen niweek rek
gebom hong. Om rék
denanéer hurmahen
sen gweko agi vu
tamusen nabe
vabuung, los

denanér nabé
Anutu Nalu.”



Maria kedi lok buk saga bepevis meya beggang-bu ti

ggep Yuda hir nyeg kedu, beya melok ya |

Sakaria yi beggang bener hes vuheng rak
Elisabet. Hurmahen nare
lok Elisabet ayo,

gElisabet ngo Maria aye,

lob hurmahen neggee
lok ayo rot. Lob Anon "X !
Vabuung lok yam

ggerin Elisabet ayo, -
lob tahi niweek be, / /
“Anutu semu hong

kesuu aveh pin.

Besemu hurmahen

sen nare lok ayom { \\\

aga ving.”



Yesu ata ko yi lo degwa nebée sene: Deggooin ata Maria
rak in jak vu Yosep, /7

rek luho yo nahen denedo,
log Maria nalu lok rak Anon
Vabuung. Yosep sén
deggooin rak be natu
regga lo, yi meho Y7 TR |
netetuu aggata v k \ (
nirop, lob su bé rek <

nanér avéh yi gagek \\
nimumsén rangah vu
alam pin ré. Gak vongin o

be bepul Maria vunsen. .




Yosep nahen kwa nevo nebe sene, lok Mehobop vi
anger yam vu yi lok pesepsen beneéer vu be, “Davit® yi
mewis Yosep-e! Gwengo! Su nim delin Maria!

Gak gweko nok natu venem. Hurmahen

sen |lok nare ayo lo, saga Anon Vabuung

vong vu yi. Rek geko nalu aguu lom
genaner are nabe Yesu. In rek geko yi
alam ver In hir nipaya nyevewen.”




Lob Yosep ggep mepesep ggovek gekedi rak, lom vong
yoh vu sen Mehobop yi anger ner vu yi lo. Ya beko aveh

netu vene, rek su neya aggata ving
yi re, gema rot, beya verup lok buk sen
vene ko nalu aguu lo. Lob tahi ggev rak

nebé Yesu. =




Lob vu buk saga alam Rom hir meho-los-bengo Sisar*
Augustus vong gagek ya vu alam pin nebé vongin

gevong sensas ti bekevu
alam pin ar€j. Lob alam pin [
deneya medeneya

bej in bé /(%\
dekevu arej. 2 Y

Lob Yosep vu Nasaret ggép distrik Galilea merak

meyah Davit yi nyeg Betlehem ggep distrik Yudea,

in Davit® yi mewis yi, beyi  —

degwa vu Davit*. C@

Luho vene Maria sen deli vu yi in be luho denajom
nemaj lo, deya in bé kiap kevu luho argj dok ti. GeMaria
nalu lok nare ayo. )

Lob ko nalu aguu mebom yi lok tob mebe lok neggep
reggu hir gabum-nos-yi, in vatevek bej pup ya genyeg
len ti su neggep re.

Lob sipsip alaj denedo dus vu nyeg Betlehem saga
bedenegin hir sipsip buk ggep pahup ayo. Lob Anutu vyi

anger ti yam vu sir, benikapiik los
~\ vunek vunek yagek yi jeh
@rak Sir
nebe /
| ; nengwah (

3 bopata, lom

‘ " deggoneng
‘ rot.




Lok angér nér vu sir bé, “Ham su newamin jak! Gak
ham gwengo ré! Sa hako Bengo Nivesa yam vu ham,

/\

gevu alam pin sen denedo dob-¢€, in
~\ be degengo bekwaj vesa

N—
\ rot. In
gwebeng
{ sene aveh ti |
(

(
ko nalu vu P
\ Davit yi nyeg @




“Yik yi Mehobop Kerisi*. Yi saga sén yam
in be geko alam veér in hir ngaa nipaya
nyevewen. Geham rek gwele jak
sene nabe
debom
yi lok tob

N meneggép

Lob pevis banger ngahiseke vu yagek medeyam

ving anger ti sene medepisek In Anutu @/ﬂ?\m\
medeko aré rak nebé, “Hil gako Anutu N\t

arejaknav uné! Galam ’ =<

= ayoj gep revuh in
{ 5/ Anutu nelé sir
nlvesa Q




Anger deyah medeya yagek, log sipsip
alaj lo yom deneér vu sir be, "Ham-o! Hil
ana Betlehem megale ngaa sen anon rak
agu, sen gwebeng Mehobop ner tato vu

hil lo.

Log dekedi rak pevis medeya. Ya deverup,
lob detok rak Maria luho Yosep gedenedo,

gehurmahen neggep lok reggu hir
gabum-nos-yi. Dele ggovek, log dener

gagek sen dengo rak
@ hurmahen lo rangah.

Maria ko Yesu vu
Betlehem ggep
Yudea lok buk sen
Herot™ tu
meho-los-bengo
menedo. (]

H .

Ko ggovek, lom alam kwaj bop la
VU nyeg mala neverup bedeyam
Yerusalem medelok tepek be,
“Alam Yuda hir meho-los-bengo
hurmahen mewis sen |o tena?”




“He halé yi betuheng verup ggéep
sen nyeg mala neverup, lom he
yam in be gako are jak.”




Herot* ngo nebé saga lob
vun yi metahi alam los
kwaj bop saga yam, belok
tepek in sir in be jak ni
nirop nabe betuheng
saga verup lok buk tena.




Log vong sir ya Betlehem
gener vu sir be, "Ham na
sero hurmahen saga
niweek ata, lob bé ham
natok vu yi, og ham
gweko gagek nom vu sa,
INn senok gako are jak
geving.”




Dengo meho-los-bengo yi gagek saga ggovek log deya.
Lob betuheng sen dele neggep nyeg mala neverup lo,

hurmahen neggep lok lo. Lob

delok ya beggang ayo bedele

hurmahen luho ata Maria, lob
~~- deyun lusej vu los
deko yi rak.




Gedeggoo kupek la lok hir kerong yoh vu sir bedevo vu
yi. Goor, gekele nikegwi reggu nivesa sen denenér are;
nebé praginsgj” los mur*. Log Anutu vo
@ pesepsen vu sir lok buk be su
=~ nah deberup vu Herot*, lom
deyoh aggata ngwe medeyah
— medeya be|. )

Deya ggovek, log Mehobop
yi anger ti yam vu Yosep
bener vu yi lok pesepsen be,
“Kwedi gweko hurmahen
luho ata jak, megebeya
megena Ejep. In Herot™
vongin sero hurmahen
bengis yi nadiik.” Lob
Yosep kedi meko
hurmahen luho




Lob ya denedo sagu rot beya
verup lok buk sen Herot* diik.
Devong nebe saga lob gagek
sen MehoboOp vong verup
meho-nener-gagek-rangahsen
avi lo anon rak nebe:
“Sa tahi nalug vu
Ejep yam.”




Rek Herot* rak ni beé alam los
Kwaj bop saga dekuung in vyi,
ob ahe sengen pangsen rot,
bevong alam la deya Betlehem
los nyeg mahen mahen séen
neggep dus vu lo, bedesis
hurmahen maluh pin bedediik.

Sir sén ataj nahén neko sir lo
rot, beya verup lok sen hir =
ngebek netu luu rak lo, yoh , ~
vu buk sén alam los kwaj e

bop dener vu Herot™ be \I \C

dele betuheng nyedahis lo.

<L/
2@ g < ) \

"

==




Herot* diik ggovek, lom mém
Mehobop yi anger ti yam
tato yi vu Yosep ggep Ejep
lok pesepsen, mener vu yi
be, "Kwedi gweko hurmahen
luho ata jak megenah
Israel hir dob. In alam
sen be dengis
hurmahen lo dediik.”




Rek ngo be Arkelaus lok yah ama Herot™ ben betu alam

Yudea hir
meho-los-bengo lob
ggoneng in yi besu ya
sagu re.

Rek Anutu vo pesepsen vu Yosep
in tato aggata vu yi, lob ya los distrik Galilea.

L
]

e —




\ [

= |

Ya nedo nyeg ti are

nebe Nasaret. Lom
alam-denener-gagek-rangahsen

hir gagek lo anon rak. Séen denér bé:
“Reék denanér yi nabe yi Nasaret ti.”




In Anutu kwa pesivin mehonon rot,
lob vong nalu perurek timu sene
yam dob in bé alam sen ayoj na
timu vu yi lo su malaj nama. Gak

demedo malaj-tumsen degwata.

Rom 3:23 —
Yonon! Hil mehonon pin nehevong ngaa nipaya, gehil —
araain besu ayoh vu be gevong noh vu Anutu kwa re.

Rom 6:23
In alam sen denesepa lok ngaa nipaya lo, og rek degeko
nyevewen dok nah medenadiik bemalaj nama. Rek Anutu
0g nevo semuseéen vu hil nyemaseéen rak hil Mehobop Yesu
Kerisi yi huk nebe hil medo malad-tumsen degwata.

Hibru 9:27 |
In mehonon pin yik denadiik beron timu, log —
mem debare nam gagek.




Epesus 2:8,9

Ham su yoh vu bé gwevong ngaa ti dok nah in gweko ham |_
vér in ham nipaya nyévewen ré. Gak mu Anutu semu ham |—
rak sén ham ayomin neya timu vu Yesu lo, bevong ham ver |—
nyemasen. Degwa su neggéep vu ngaa nivesa s€én ham  |—
nevong lo in be ham rek gweko aréemin jak re.

Rom 10:9,10 —
Om nabé genanér Yesu berup avim nabé yi Mehobop, log
gwevong geving dok ayom nabé Anutu néer bekedi rak yah
vu bedub, og Anutu rék geko hong nah vu yi. In hil atu
alam yohvu rak sen hil ayod neya timu vu Yesu lo, log
Anutu rek geko hil nah vu yi jak sén hil nanér verup avid bé
yi alam hil lo.




Jon 3:16,17 C
In Anutu kwa pesivin mehonon rot, lob vong nalu perurek
timu sene yam dob in bé alam sen ayoj na timu vu yi lo su
malaj nama. Gak demedo malaj-tumsén degwata. Anutu su
vong Nalu yam dob in be bo nyévewen dok nah mehonon
hir ngaa nipaya ré. Gak vong yi yam in bé geko
sir nah vu yi.

1 Jon 5:11-13 —
Gagek anon sén Anutu nér agi nebé: Anutu vo —
mala-tumsén degwata los degwata vu hil, degwa rak Nalu. |—
Mehoti sen yo negga rak Anutu Nalu rot lo, og —
mala-tumsén neggéep vu yi. Gak mehoti sén nedo adingin |
Anutu Nalu lo, og mala-tumséen senée su neggep vu yi re.
Sa kevu gagek senée yok vu ham, in bé& ham sén ham
nevong ving Anutu Nalu are lo jak ni borot nabé ham ko
mala-tumsén degwata los degwata yok vu ham ggovek ya. ﬁ

